
ᐱᔾᔪᑎᓕᒃ: ᖃᐅᔨᓴᕈᑎᖏᑦ ᖃᐅᔨᓴᖅᑎᒻᒪᕇᑦ ᓚᐃᓴᓯ # 03 04 20R-M 
 
ᒨᓴ ᑯᑎᐄ-ᒧᑦ, 
 
ᐊᖏᖅᑕᐅᖁᕙᕋ ᐅᓇ ᓚᐃᓴᓯᑖᕋᓲᑎᒐ ᓄᑖᖑᕆᐊᕐᓗᓂ ᖃᐅᔨᓴᖅᑎᒻᒪᕇᑦ ᖃᐅᔨᓴᖅᓯᓂᖓᑕ ᓚᐃᓴᓯ ᓈᓴᐅᑖ 03 04 
20R-M ᐊᕐᕌᒍᒧᑦ 2021. ᑕᒡᕗᖓ ᐊᑕᔪᖅ ᐊᕐᕌᒍᑕᒫᖅᓯᐅᑎ ᓇᐃᓈᖅᓯᒪᔪᖅ ᐅᓂᒃᑳᑦ 2020 ᐅᓇᓗ 
ᓇᓗᓇᐃᔭᑦᑎᐊᖅᓯᒪᔪᑦ ᖃᐅᔨᓴᓚᐅᖅᑕᑦᑎᓐᓂᒃ ᐊᒻᒪᓗ ᓇᓂᓯᒪᔭᑦᑎᓐᓂᒃ ᑎᑎᕋᖅᓯᒪᔪᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑐᑦ. 
 
ᐅᓇ ᑲᔪᓰᓐᓇᓲᖅ ᐱᓕᕆᐊᖑᔪᖅ, ᓂᕆᐅᓇᖅᑐᖃᓐᖏᑦᑐᖅ ᐊᖏᔪᒥᒃ ᐊᓯᑦᔩᔪᖃᕋᔭᕐᒪᖔᑦ ᑕᒪᑐᒧᖓ 
ᑐᑭᓕᐅᕈᑎᒋᕙᓪᓕᐊᓂᐊᖅᑕᑦᑎᒍᑦ, ᐃᓕᑦᑎᓇᓱᒡᕕᒋᔭᑦᑎᓂ ᓄᓇᒥ, ᐅᒡᕙᓘᓐᓃᑦ ᖃᐅᔨᓴᕈᓯᑦᑎᒍᑦ. 
ᑕᐃᒪᓐᓇᐅᒐᓗᐊᖅᑎᓪᓗᒍ, ᑕᑯᓪᓗᒍ ᑕᒪᓐᓇ ᓯᓚᕐᔪᐊᒥ ᐋᓐᓂᐊᓇᖅᑐᖅ ᐊᐃᑦᑐᕐᓗᐃᕙᓪᓕᐊᔪᖅ, ᖃᐅᔨᓴᕈᑎᒃᓴᐃᑦ 
ᐸᕐᓇᒃᓯᒪᔭᕗᑦ 2021 ᓄᖃᖓᔪᑦ. ᑕᐃᒪᓐᓇᐅᒐᓗᐊᕐᒪᑦ, ᑐᒃᓯᕋᖅᑐᒍᑦ ᓚᐃᓴᓯᕗᑦ ᓄᑖᖑᕆᐊᖅᑕᐅᓗᓂ ᑕᐃᑲᓂ 
ᐱᓕᕆᓂᐊᕋᑦᑕ ᓄᓇᕗᒻᒥ ᐊᔪᕐᓇᕈᓐᓃᑐᐊᖅᐸᑦ 2021-ᒥ, ᐊᒻᒪᓗ ᑲᔪᓯᑦᑎᐊᕐᓂᐊᕐᒪᑕ ᐱᓕᕆᓂᐊᖅᑐᑦ 2022-ᒥ. 
ᓴᓇᓂᖅᐳᑦ ᑕᒪᐃᓐᓂᒃ ᒪᓕᑦᑎᐊᕐᓂᐊᖅᑐᑦ ᒐᕙᒪᒃᑯᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᖏᑕ ᑎᓕᓯᔾᔪᑎᖏᓐᓂᒃ 
ᒪᓕᒋᐊᖃᖅᑕᕗᑦ ᐊᒻᒪᓗ ᑐᑭᒧᐊᒃᑎᑦᑎᔾᔪᑎᖏᑦ ᓄᓇᕗᑉ, ᒐᕙᒪᑐᖃᒃᑯᑦ, ᐊᒻᒪᓗ ᓇᓕᐊᑐᐃᓐᓇᖅ ᐊᑑᑎᔪᑦ ᓄᓇᓕᖕᓂ 
ᐊᑐᖁᔭᐅᔪᑦ. ᑕᒡᕙ ᐊᑖᓂ ᑎᑎᕋᖅᓯᒪᔪᑦ ᖃᓄᐃᓕᐅᕐᓂᕆᓂᐊᖅᑕᕗᑦ:   
 
1) ᓇᓗᓇᐃᕆᐊᖃᖅᑐᖅ 2021: 1 ᐃᖅᑲᓇᐃᔭᖅᑎ ᑖᒃᑯᓇᖓᑦ ᑲᓇᑕ-ᓄᓇᕗᑦ ᑐᓇᓐᖑᐊᓕᕆᔨᒃᑯᑦ ᑎᑎᕋᕐᕕᖓ, 
ᐃᖃᓗᐃᑦ ᑎᑭᓪᓗᒍ 1-2 ᐅᓪᓗᑦ ᐱᔭᖅᑐᕐᓗᒋᑦ ᐃᓂᓯᒪᔭᑎᒃ ᐊᒻᒪᓗ ᐊᓯᖏᓐᓂᒃ ᐃᓪᓕᕆᓗᒋᑦ ᖃᐅᔨᓴᕈᑎᑖᖅᐸᓪᓕᐊᔪᑦ 
ᐋᕿᒃᑕᐅᓯᒪᔪᓂ ᐃᓂᖏᓐᓂᑦ ᐊᕕᒃᑐᖅᓯᒪᔪᖓᓂ ᑲᖏᖅᖠᓂᖅ. 
 
2) ᓇᓗᓇᐃᕆᐊᖃᖅᑐᖅ 2021: 2 ᐃᖅᑲᓇᐃᔭᖅᑎᑦ ᓄᓇᓐᖑᐊᓕᕆᔨᒃᑯᑦ ᖃᐅᔨᓴᖅᑎᑦ ᓄᓇᒥᒃ ᑲᓇᑕ, ᐋᑐᕚ 5-10 
ᐅᓪᓗᓄᑦ ᖃᐅᔨᓴᕈᑎᑖᓂᒃ ᓄᐊᑦᑎᓗᑎᒃ/ᕿᒥᕐᕈᐊᕐᓗᑎᒃ ᐊᒻᒪᓗ ᓴᓇᕐᕈᑎᖏᑦ ᓴᓇᑦᑎᐊᑲᓐᓂᕐᓗᒋᑦ ᑕᐃᑲᓂ 
ᐋᕿᒃᑕᐅᓯᒪᔪᓂᒃ ᐃᓂᖏᓐᓂᑦ ᐊᕕᒃᑐᖅᓯᒪᔪᖓᓂ ᑲᖏᖅᖠᓂᖅ. ᖃᐅᔨᓴᕈᓯᑦ ᐊᒻᒪᓗ ᐃᓕᑦᑎᕕᐅᓇᓱᒃᑐᑦ ᐃᓂᖏᑦ 
ᓇᓗᓇᐃᔭᑦᑎᐊᖅᓯᒪᔪᑦ ᓯᕗᓪᓕᕐᒥ ᖃᐅᔨᓴᕈᑎᒃᓴᓄᑦ ᑐᒃᓯᕋᐅᑎᓂ.  
 
ᑕᒡᕙᐅᕗᓯ, 
 
 
 
ᒍᓕᒃ ᐅᑎᓐᐳᐊᒍ 
ᓄᓇᓐᖑᐊᓕᕆᔨᒃᑯᑦ ᖃᐅᔨᓴᖅᑎᑦ ᓄᓇᒥᒃ ᑲᓇᑕ,  
ᓄᓇᒥᐅᑕᓕᕆᔨᒃᑯᑦ ᑲᓇᑕ  
183-601 Booth St., ᐋᑐᕚ, ᐋᓐᑎᐅᕆᐅ  K1A 0E8 
ᐅᖃᓘᑖ: 613-868-2474 
ᖃᕆᓴᐅᔭᒃᑯᑦ: greg.oldenborger@canada.ca 

ᓄᓇᕗᒻᒥ ᖃᐅᔨᓴᕈᑎᖏᑦ ᖃᐅᔨᓴᖅᑎᒻᒪᕇᑦ ᓚᐃᓴᓯ # 03 04 20R-M: 2020 ᐊᕐᕌᒍᑕᒫᖅᓯᐅᑎᑦ ᓇᐃᓈᖅᓯᒪᔪᑦ 
 
ᑭᕙᓪᓕᕐᒥ ᓄᓇᕗᒻᒥ ᐱᓕᕆᕙᓪᓕᐊᖕᒪᑕ ᐊᖏᔪᓂᒃ ᓇᑉᐸᐃᓂᐊᖅᖢᑎᒃ ᐱᕙᓪᓕᐊᑎᑦᑎᓪᓗᑎᒃ ᐊᑕᔪᒧ ᓄᓇᒥᑦ ᐊᒻᒪᓗ 
ᓄᓇᓕᖕᓂ ᐱᐅᖅᓱᐊᕆᐊᖃᖅᑐᑦ ᓄᖑᑉᐸᓪᓕᐊᔪᖃᖁᓇᒍ. ᑐᓴᐅᒪᑎᑦᑎᓂᖅ ᕿᕿᔪᒥᒃ ᐊᐅᒍᓐᓇᓐᖏᑦᑐᒥᒃ 
ᐱᑕᖃᕆᐊᖃᖅᑐᖅ ᑕᐃᒪᓗ ᑕᒪᓐᓇ ᓴᐳᓕᔮᓐᖏᑦᑐᖅ ᓱᕋᔾᔮᓐᖏᑦᑐᓂᒃ ᓵᖓᔭᑦᑎᓐᓂᒃ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ 
ᐊᓯᑦᔨᕐᓂᖓᓄᑦ. ᐱᓕᕆᔾᔪᑕᐅᓕᖅᑐᑦ ᓄᓇᐅᑉ ᕿᕿᓂᖓᑕ ᐊᒻᒪᓗ ᑕᑯᔭᐅᔪᑦ ᓄᓇᐅᑉ ᓯᑯᐊᑕ ᖃᓄᕆᑑᓕᕐᓂᖓ 
ᐱᒻᒪᕆᐅᔪᖅ ᕿᕿᔪᖅ ᖃᓄᐃᓕᕙᓪᓕᖓᓂᖓᓄᑦ ᖃᐅᔨᒪᓗᒋᑦ, ᑭᓯᐊᓂ ᓇᒥᑐᐃᓐᓈᕐᒪᑦ ᑭᕙᓪᓕᖅ ᓄᓇᖓᓂ ᓄᓇᕗᒻᒥ.    
 
ᐊᐅᔭᖓᓂ 2016, ᓄᓇᓐᖑᐊᓕᕆᔨᒃᑯᑦ ᖃᐅᔨᓴᖅᑎᑦ ᑲᓇᑕᒥ ᐊᒻᒪᓗ ᑲᓇᑕ-ᓄᓇᕗᑦ ᓄᓇᓐᖑᐊᓕᕆᔨᒃᑯᑦ ᑎᑎᕋᕐᕕᖓ 
ᐱᒋᐊᖅᑎᑦᑎᓚᐅᖅᑐᑦ ᑕᓪᓕᒪᓄᑦ-ᐊᕐᕌᒍᓄᑦ ᖃᐅᔨᓴᕈᑎᒃᓴᓂᒃ ᐃᓕᑕᐅᓇᓱᖕᓂᐊᖅᑐᓂᒃ ᕿᕿᔪᒥᒃ ᐊᐅᒍᓐᓇᓐᖏᑦᑐᒥᒃ 
ᑕᐅᕙᓂ ᐱᓇᖕᓇᖓᓂ ᓯᒡᔭᖓᓂ ᑲᖏᖅᓱᐊᓗᒃ. ᓄᓇᒥ ᐱᓕᕆᓚᐅᖅᑕᕗᑦ ᐅᑯᐊ ᐃᓚᖏᑦ: 1) ᓄᓇᖓ 
ᕿᒥᕐᕈᐊᑦᑎᐊᖅᖢᒍ ᐊᒻᒪᓗ ᖃᐅᔨᓴᖅᖢᒋ ᖄᖓ ᓄᓇᖓᑕ ᑭᓱᖏᑦ, 2) ᐃᓕᓯᓪᓗᑕ ᒪᕐᕉᖕᓂᒃ ᕿᕿᔪᒧᑦ 
ᐊᐅᒍᓐᓇᓐᖏᑦᑐᒧᑦ ᓇᑉᐸᖅᓯᓪᓗᑕ ᖃᐅᔨᒪᔾᔪᑎᒋᓂᐊᖅᑐᖅ ᐊᐅᒃᐸᓪᓕᐊᓂᖓᓂ ᐊᑯᓂᐅᔪᒃᑯᑦ ᐃᓗᐊᓂ ᕼᐋᒻᓚᒃᑯᑦ 
ᑲᖏᖅᖠᓂᖅ ᐃᒡᓗᖃᕐᕕᐅᔪᓂ ᐊᒻᒪᓗ ᐃᒡᓗᖃᕐᕕᐅᓐᖏᑦᑐᓂ ᓄᓇᒥ, 3) ᐃᓕᐅᖃᐃᓪᓗᑕ ᐊᒥᓱᓂᒃ ᕿᕿᔪᒥ 
ᐊᐅᒍᓐᓇᓐᖏᑦᑐᒥ ᒥᐊᓕᕆᕕᒃᓴᓂᒃ ᐃᓂᒃᓴᑦᑎᓐᓂᒃ ᖃᓂᒋᔭᖓᓂ ᑲᖏᖅᖠᓂᖅ, 4) ᑲᑎᓪᓗᒋᑦ ᓄᐊᑦᖢᒋᑦ ᕿᕿᔪᓂ 
ᑲᑉᐳᑎᓯᒪᔪᑦ ᓇᐸᔪᑦ ᐊᒻᒪᓗ ᓄᓇᖓᑕ ᖃᓄᖅ ᐋᕿᒃᓯᒪᓂᖓ ᖃᐅᔨᓴᑦᑎᐊᖅᖢᒍ ᓄᓇᖓᑕ ᓯᑯᓯᒪᓂᖓ ᓇᓂᓇᓱᒡᖢᒍ, 5) 
ᕿᒥᕐᕈᐊᖅᖢᒋᑦ ᐊᒻᒪᓗ ᐆᒃᑐᕋᖅᖢᒋᑦ ᑕᓯᖏᑦ ᐊᒻᒪᓗ ᖃᓄᖅ ᐃᒪᖁᖅᑐᑎᒋᖕᒪᖔᑕ ᐊᓯᑦᔨᖅᑐᑦ, ᐊᒻᒪᓗ 6) 
ᓄᐊᑦᑎᓪᓗᑕ ᖃᕆᓴᐅᔭᒃᑯᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᓕᐅᕈᑎᑦ ᓯᓚᕐᔪᐊᒧᑦ ᒥᐊᓕᕆᔾᔪᑎᖏᑦ ᖃᓄᕐᓕ ᐊᑕᖕᒪᖔᑕ 
ᑕᒪᓐᓇ ᐊᐅᒃᐸᓪᓕᐊᓕᖅᑎᓪᓗᒍ.   
 
ᑕᔅᓱᒧᖓ 2020, ᑕᒪᕐᒥᒃ ᓄᓇᒥ ᐱᓕᕆᔭᐅᔪᑦ ᓄᖃᖅᑎᑕᐅᓚᐅᖅᑐᑦ ᐱᔾᔪᑎᒋᓪᓗᒍ ᓯᓚᕐᔪᐊᒥ ᖃᓂᒪᓇᖅᑐᒥᒃ 
ᐊᐃᑦᑐᕐᓗᐃᕙᓪᓕᐊᓂᖓᓄᑦ. ᑕᒪᐅᓐᓇ ᐅᖃᖃᑎᒋᓪᓗᒋᑦ ᑲᖏᖅᖠᓂᖅ ᐊᒻᒪᓗ ᐅᑭᐅᖅᑕᖅᑐᒥ ᓯᓚᖅᑐᖅᓴᕐᕕᒃ 
ᓯᓚᓐᓂᐊᖅᑎᒃᑯᑦ ᐊᒻᒪᓗ ᖃᕆᓴᐅᔭᕐᓄᑦ ᐱᓕᕆᑎᑦᑎᔾᔪᑕᐅᔪᖅ, ᐊᐅᔭᐅᓚᐅᖅᑐᒥ ᐃᓕᓐᓂᐊᖅᑎ ᐱᓕᕆᓚᐅᖅᑐᖅ 
ᐅᐸᒃᓯᒪᔭᑦᑎᓐᓄᑦ ᐅᐸᒍᑎᓪᓗᑎᒃ ᖃᐅᔨᓴᖅᖢᑕ ᖃᓄᐃᓕᖓᓕᕐᒪᖔᑦᑕ ᓴᓇᕐᕈᑎᑦ, ᐊᒻᒪᓗ ᕿᒥᕐᕈᐊᖅᖢᑕ ᓯᓚᑖᓂᕐ 
ᓄᓇᖓᓂᒃ ᖃᓄᕆᑑᖕᒪᖔᑦ. ᒥᒃᔪᒥᒃ ᐃᓂᖓᓂ ᓴᓇᓪᓗᑎᒃ, ᑭᓯᐊᓂ ᓴᓇᕐᕈᑎᖏᑦ ᓴᓇᔭᕆᐊᖃᓚᐅᓐᖏᑐᑦ ᐅᒡᕙᓘᓐᓃᑦ 
ᖃᐅᔨᓴᕈᑎᑖᑦ ᐱᔭᐅᑦᑎᐊᓚᐅᖅᑐᑦ. ᐃᓂᒋᔭᑦᑎᓐᓂ ᓴᓇᕐᕈᑎᑦ ᐃᒻᒥᖕᓂᒃ ᐃᖏᕐᕋᓯᑎᑦᑐᓐᓇᖅᓯᑎᓪᓗᒋᑦ ᖃᐅᔨᓴᕈᑎᑦ 
ᑎᑎᕋᖅᐸᓪᓕᐊᔪᑦ, ᑕᐃᒪᓗ ᖃᐅᔨᓴᕈᑎᑖᑦ ᑎᑎᕋᖅᓯᒪᑦᑎᐊᓕᕐᓗᑎᒃ ᐱᔭᐅᓂᐊᕐᒪᑕ ᑲᔪᓯᔪᒥᒃ ᐸᒡᕕᓴᐃᓐᖏᑦᑐᒥ 
(ᐱᑕᖃᖅᑎᓐᓇᒍ ᐸᒡᕕᔭᐅᒐᔭᕐᓂᖓ ᐅᒡᕙᓘᓐᓃᑦ ᓱᕋᒐᔭᕐᓂᖓ).   
 
ᑕᒪᓐᓇᐅᖕᒪᑦ ᒫᓐᓇᐅᔪᖅ ᖃᐅᔨᓴᕈᑎᑖᑦ ᑕᐃᑲᖓᑦ ᐊᕐᕌᒍᓂᑦ ᐊᓂᒍᖅᑐᓂᑦ, ᐅᓂᒃᑳᑦ ᑎᑎᕋᖅᑕᐅᓚᐅᖅᑐᑦ 
ᖃᓅᑎᒋᓕᕐᒪᖔᑕ ᒪᓐᓇᐅᓕᖅᑐᖅ ᐅᓪᓗᒥ ᓄᓇᖓᓂ ᐆᓇᕐᓂᖓ ᓂᒡᓚᓱᖕᓂᖓᓗ (ᑕᐃᒪᖓᓂᑦ ᐱᒋᐊᓚᐅᖅᓯᒪᓂᖓᓂᑦ 
ᐱᓕᕆᐊᖑᔪᖅ) ᑕᐃᑯᖓ ᐃᒻᒪᑲᓪᓚᒃ ᑎᑎᕋᖅᑕᐅᖃᑦᑕᖅᑐᕕᓂᕐᓂᑦ. ᒫᓐᓇᐅᔪᖅ ᓄᓇᖓᑕ ᐆᓇᕐᓂᖓ ᓂᒡᓚᓱᖕᓂᖓ 
ᐊᒻᒪᓗ ᐃᔾᔪᓂᖓ ᓄᓇᖓᑕ ᖄᖓ ᐊᐅᓕᖅᑎᓪᓗᒍ ᐊᕐᕌᒍᒥ ᐊᖏᒡᓕᒋᐊᖅᓯᒪᓕᖅᑐᖅ ᑕᐃᒪᖓᓂᑦ 
ᐆᒃᑐᕋᑦᑕᐅᖃᑦᑕᓕᓚᐅᕋᒥᒃ 1974-ᒥᑦ 76-ᒧᑦ. ᐃᓕᑕᐅᓇᓱᒃᓯᒪᔪᑦ ᐱᓕᕆᔭᐅᓯᒪᒋᕗᑦ ᐃᓚᓕᐅᑎᓯᒪᓕᖅᖢᑎᒃ 
ᖃᕆᓴᐅᔭᒃᑯᑦ ᖃᖓᑦᑕᖅᑎᑕᐅᓯᒪᔪᓂᑦ ᐊᔾᔨᓕᐅᕆᓯᒪᔪᓂᑦ ᑕᑯᔭᐅᓯᒪᔪᓂᑦ ᓄᓇᖓᓂᒃ ᐃᓚᓪᓗᒍᓗ ᐊᓯᖏᓐᓂᑦ ᕿᕿᔪᓂᒃ 
ᖃᐅᔨᓴᕈᑎᑖᕕᒦᒃ ᓴᓇᔭᐅᑎᓪᓗᒋᑦ ᓄᓇᒥᒃ ᐱᓯᒪᔪᑦ ᓄᓇᓐᖑᐊᑦ ᐊᒻᒪᓗ ᕿᕿᔪᖅ ᓄᓇᒥᒃ ᓄᓇᓐᖑᐊᑦ ᐅᑯᐊ ᓇᓗᓇᐃᖅᓯᔪᑦ 
ᑕᒪᓐᓇ ᕿᖀᓇᐅᔭᖅᑐᖅ ᐊᐅᓕᖅᑐᖅ ᒥᑭᖠᓕᖅᑐᖅ. 
 
ᓇᓗᓇᐃᑦᑎᐊᖅᓯᒪᔪᑦ ᐅᓂᒃᑳᑦ ᐃᓄᓕᒫᓂᑦ ᐱᔭᐅᔪᓐᓇᖅᑐᑦ ᐃᓚᒋᓪᓗᒍ 2020 ᓇᐃᓈᖅᓯᒪᔪᑦ ᖃᓄᐃᓕᐅᕈᑎᕕᓂᖏᑦ 
ᑖᒃᑯᐊ ᑲᓇᑕ-ᓄᓇᕗᑦ ᓄᓇᓐᖑᐊᓕᕆᔨᒃᑯᑦ ᑎᑎᕋᕐᕕᖓ: http://cngo.ca/summary-of-activities/ 

